
1. Beghár Ɂeghálada Xa Yatı Dënetł’at’ą 

Department of Health and Socıal Servıces chu/tó health and socıal servıce authorıtıes 

dólye, tłı̨chą́ gh ts’ı̨ Tłı̨chǫ Communıty Servıces Agency (TCSA) húlye ɂeyı health and 

socıal servıces kų́ é heła dënı ɂeyı xa tsamba t’á dënets’éhenı sı́, ɂeyı kų́ é yı́zı̨ Dëne Dédlın 

ts’ı̨ɂáné ɂeyër nádé tó, ɂeyër bets’édı xa náı́dı́l tó dé, dëne dédlın ts’ı̨ bé̈r beghálchı xa, 

hát’ı beghą shéch’elyı hulı̨ dé. 

Ɂeyı Guıdelınes for Developıng Operatıonal Polıcıes and Procedures for Servıng Tradıtıonal 

Foods ın NWT Health and Socıal Servıces’ Facılıtıes húlye beghár ɂeghálada xa ɂerehtł’ı́s 

hálı̨ hı̨lé sı́ t’a t’á hálı̨ dëne dédlın ts’ı ̨bé̈r t’at’ú dëneghónédı́-u, t’at’ú bé̈r selɂı̨́-u tth’ı t’at’ú 

bé̈r dëneghálchı ɂeyı hálı̨ sı́ yatı néth theɂą beghár bé̈r surıdhën sı́, ɂeyı ghár ɂalɂı̨ xaɂą.  

 

2. T’a Xa Ɂalɂı̨ 

Health and Socıal Servıces xa tthe theda Mınıster húlye sı́, ɂeyı beghár ɂeghálada xa 
ɂerehtł’ı́s hálı Guıdelınes for Developıng Operatıonal Polıcıes and Procedures for Servıng 
Tradıtıonal Foods ın NWT Health and Socıal Servıces’ Facılıtıes húlye denı t’a hę hénı ɂat’e 
ɂeyı beghár t’ą health and socıal servıces dólye xa ɂeghádála sı́ dëne dédlın bé̈r té nezų́  
seyurıłthën-u, yet’á dëne dédlın ts’ı̨ɂáné bets’édı nádé sı́ ɂeyı gháłchı. 

Department of Health and Socıal Servıces húlye sı́, dëne dédlın ts’ı̨ɂáné ɂeya dálı̨ tó, t’ą 
bek’ánı́ kų́ é yı́s náráde tó, t’ą ɂeyı NWT health and socıal servıces húlye ghą náı́dı́l tó ɂeyı 
hát’ı dëne dédlın ts’ı̨ bé̈r beghálchı yet’óréłɂa ɂat’e yek’órelyą ɂat’e. Dëne dédlın ts’ı̨ɂáne 
ɂeya helı̨ dé dëne dédlın ts’ı̨ɂáné bé̈r beghálchı yet’óréłɂa ɂat’e ɂeyı bek’aunetagh ghár 
bek’óreją ɂat’e. Dëne dédlın ts’ı̨ bé̈r dëneghálchú dé bet’á dëne ba k’ath ɂat’ı̨́ t’á bet’á 
ɂaghą́  dëne najı́-u, k’ath déredı́ ɂat’ı̨-u, hánıłttháá ɂeya kų́ é nádhërle-u, tı̨ja hı̨lé tł’ą́gh tóna 
dzı̨ k’áɂǫ dëne ɂeya kų́ é yı́s daltı́ ɂanat’ı̨́ sı,́ dëne hát’ele. 

 

3. T’a Xa Ɂalɂı̨ 

Ɂedërı beghár ɂeghálada xa ɂerehtł’ıs hálı̨ sı́ ɂeyı Northwest Territories Health and Social 

Services Authority (NTHSSA) húlye chu, Hay River Health and Social Services Authority 



 
 

(HRHSSA) húlye ɂeyı tth’ı-u, Tłı̨chǫ Community Services Agency (TCSA) húlye ɂeyı tth’ı 

ɂedërı ɂerehtł’ı́s ghár ɂeyı health and socıal servıces beghálada kų́ é haráłya ghą k’aráldé 

sı,́ ɂeyër yı́zı̨ t’at’ú dëne dédlıń ts’ı̨ bé̈r dëneghálchı xa ɂerehtł’ı́s dáłtsı-u yeghár 

ɂeghádálaıhena xa. 

 

4. T’o Yatı Beghár Ɂáát’ı̨le 

Dodı́. 

 

5. Ɂedų̨́  Ɂalɂı̨ 

T’ą tthe theda, Mınıster húlye sı́ ɂedërı ɂeyı beghár ɂeghálada xa yatı dënetł’aıɂą sı́ ɂałk’é 

yatı ɂedų́  ɂanałı̨́ dé hane xa.  

 

6. T’o Dzı̨ Búnı̨́dhır 

Ɂedërı beghár ɂeghálada xa yatı dënetł’at’ą sı́ 2020 núltagh k’e Tsamba Nályé Za ɂı̨łághe 

k’e búnı́dhër ɂat’e. 

